
Ársskýrsla Lagastofnunar 2024 

Starfsemi Lagastofnunar var með hefðbundnu sniði á starfsárinu 2024. Meginhlutverk 

stofnunarinnar felst í rannsóknum og fræðilegri útgáfu þeim tengdum. Stofnunin tekur einnig 

að sér þjónustuverkefni í formi skýrslna og álitsgerða og stendur fyrir fræðslunámskeiðum, 

ráðstefnum og málþingum á sviði lögfræði. 

Innan vébanda Lagastofnunar eru starfræktar rannsóknastofur á einstökum sviðum 

lögfræðinnar. Á árinu 2024 voru þær fimm talsins, þ.e. rannsóknastofur í Evrópurétti, 

norðurslóðarétti, refsirétti, stjórnsýslurétti og umhverfis- og auðlindarétti.    

Ný stjórn var skipuð í Lagastofnun í janúar 2024, en sæti í henni áttu Kristín Benediktsdóttir 

(formaður), Eyvindur G. Gunnarsson (varaformaður), Hafsteinn Þór Hauksson, Hrefna 

Friðriksdóttir og Silja Rán Arnarsdóttir. Varamaður var Trausti Fannar Valsson.  

Breytingar urðu á stjórn Lagastofnunar seint á árinu 2024. Í kjölfar þeirra eru aðalmenn í stjórn 

Aðalheiður Jóhannsdóttir (formaður), Trausti Fannar Valsson (varaformaður), Kári Hólmar 

Ragnarsson og Víðir Smári Petersen og Silja Rán Arnarsdóttir. Þá er Hrefna Dögg Gunnarsdóttir 

varamaður í stjórninni. Framkvæmdastjóri er Friðrik Árni Friðriksson Hirst. Stjórnin hélt tvo 

fundi á árinu. 

Ekki voru gefin út ný rit á árinu 2024. Á árinu stóð Lagastofnun fyrir málstofu um gervigreind 

og áhrif hennar á vernd persónuupplýsinga (málstofustjóri Björg Thorarensen 7.2.2024). Einnig 

hélt Lagastofnun málþing um íslenska forystu alþjóðadómstóla (Róbert R. Spanó, Páll 

Hreinsson og Tómas H. Heiðar, 9.10.2024). Þá efndi stofnunin til málþings vegna útgáfu 

Eignaréttar III og 100 ára afmælis vatnalaga (20. nóvember 2024). Loks kom Lagastofnun að 

skipulagningu ráðstefnunnar Norrænu fjármunaréttardagarnir sem fóru fram 24.-26. apríl 2024, 

í 15. sinn frá árinu 1994. Fyrrgreindir viðburðir voru afar vel heppnaðir.    

Á árinu 2025 er fyrirhugað að halda alþjóðlega ráðstefnu um auðlindaákvæði í stjórnarskrá 29. 

ágúst, í umsjón Ragnheiðar Elfu Þorsteinsdóttur doktorsnema, svo og málþing vegna 

heimsóknar Stephen Breyer fyrrum dómara við Hæstarétt BNA (líklega í ágúst). 

